
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৬৭


লাইকর এমন্ এসিটেটিসের সহিত ডিকক্সন্ সিন্কোনা দেওয়া হইল। প্রলাপ উপস্থিত ও রোগীনীর নাড়ী অত্যন্ত বলহীন হওয়ায় উহার সহিত প্রতি মাত্রায় ১৫ মিনিম্ করিয়া এরমেটিক্ স্পিরিট্ অফ এমোনিয়া ও মস্তকে বরফের জল প্রয়োগ করা হইতে লাগিল। ইহাতে রোগীনী উত্তেজিত না হইয়া ক্রমশঃ অবসন্ন হইতে লাগিলেন এজন্য প্রতি মাত্রায় স্পিরিট্ এরোমেটিক্ ৩০ মিনিম্ ইথার সল্ফ ১০ মিনিম্ স্পিরিট ক্লোরফর্ম ২০ মিনিম্ কর্পূরের জল অর্দ্ধ ছটাকের সহিত তিন ঘণ্টান্তর এবং ব্রাণ্ডী ও মাংসের ক্কাথ আবশ্যক মত সেবিত হইতে লাগিল। অবসাদ বৃদ্ধি বোধ হওয়ায় ঐ উত্তেজক মিশ্র অবস্থানুসারে, দুই, এক, অর্দ্ধ এবং সিকি ঘণ্টান্তর দেওয়া হইতে লাগিল। শ্বাস, নাড়ীক্ষয়, গলার ঘড়ঘড়ানি প্রভৃতি আসন্ন মৃত্যু লক্ষণ সকল প্রকাশিত হইল। রোগীনীর আর ঔষধ কি জল পান করিবার সমর্থ রহিল না এবং বোধ হইল যে আর ৫ কিম্বা ৭ মিনিট মধ্যেই তাঁহার মৃত্যু হইবে। তাঁহার আত্মীয়েরা এতদবস্থায় তাঁহাকে বাটীর উঠানে বাহির করিলেন। রোগীনীর ভ্রাতার সহিত আমার সৌহার্দ্দ থাকায় তিনি অনুরোধ করিলেন যে তাঁহার ভগ্নীর মৃত্যুকাল পর্যন্ত আমি তথায় অপেক্ষা করি। আমি নিতান্ত অনিচ্ছাপূর্ব্বক এই অনুরোধ রক্ষা করিতে বাধ্য হইলাম। রোগীনীকে বাহির করার পর এক ঘণ্টা আমি তথায়

				 এই পাতা শেষ সম্পাদিত হয়েছে ০৫:০০টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

